
OBRAĆANJE MINISTRA ŠAROVIĆA ZA SASTANAK STRANA OKVIRNOG 

SPORAZUMA ZA SLIV RIJEKE SAVE 

01. jun 2016. godine, Beograd 

 

Poštovani predstavnici Savskih zemalja, 

Dragi gosti, 

Dame i gospodo, 

 

Izuzetno mi je zadovoljstvo da vas sve mogu pozdraviti u ime institucija iz Bosne i 

Hercegovine na ovom 6. sastanku Strana Okvirnog sporazuma za sliv rijeke Save. 

Sastanak Strana se održava 1. juna, kada obilježavamo Dan Save, tako da bih 

iskoristio priliku i svima čestitao ovaj važan dan. 

U proteklom periodu smo jako puno radili na implementaciji Okvirnog sporazuma 

za sliv rijeke Save i mislim da smo postigli veoma dobre rezultate. Kao potvrda da 

ovome, naše zajedničke aktivnosti su priznate kao primjer dobre prakse ne samo u 

mikro regionu u kojem živimo već i u mnogo širem okviru. Mislim da priznanje za 

dosadašnji rad trebamo posebno odati našim predstavnicima u Savskoj komisiji i  

ekpertskim grupama, ali i Sekretarijatu Savske komisije.  

Nekoliko je pitanja u opsegu našeg zajedničkog rada na koja bih želio da posebno 

ukažem. Prije svega to je pitanje upravaljnja slivom, odnosno aktivnosti u okviru 

drugog ciklusa planiranja. Ja bih ovdje posebno naglasio potrebu integracije pitanja 

i planskih dokumenata u oblasti voda sa onim u oblasti hidroenergije, 

poljoprivrede, plovidbe, zaštite od poplava, adaptacije na klimatske promjene i sl. 

Mislim da je ovo od suštinske važnosti za potpuno ostvarivanje ciljeva Okvirnog 

sporazuma.  

Evropska komisija je počela aktivnosti na izradi Studije razvoja hidroenergije na 

Zapadnom Balkanu. Uključenost sektora voda u ove aktivnost je jako važna tako 

da koristim priliku da naglasim da i Savska komisija, odnosno Sekretarijat Savske 

komisije, treba biti aktivni učesnik ovog procesa.  



Sadržaj i rezultati ovog dokumenta će uticati na dalju saradnju sa Evropskom 

komisijom, kao što je to slučaj sa tzv. Gap analizom za sektor zaštite od poplava, a 

sam dokument mora sagledati sve pozitivne i negativne uticaje na režim voda. 

Upravo zbog ovoga moramo biti aktivni učesnici u ovom procesu.  

Mi smo u BiH, u okviru važećeg zakonodavstva, napravili prednacrte Planova 

upravljanja vodnim područjima. Ovi dokumenti će u narednom periodu proći javne 

konsultacije i nadam se da će do kraja 2016. godine biti i  usvojeni.  

Donošenjem Strategije integralnog upravljanja vodama u Republici Srpskoj 2015-

2024 i donošenjem Akcionog plana za zaštitu od poplava i upravjanje rijekama u 

BiH 2014-2017 završili smo i izradu strateških dokumenata.  

Koristim priliku da vas sve informišem da je BiH završila ratifikaciju Protokola o 

upravljanju nanosom, kojeg smo potpisali u julu 2015. godine u Brčkom. 

Slijedeće pitanje koje nam je svima jako važno je zaštita od poplava. Izuzetno mi 

je zadovoljstvo da je Protokol o zaštiti od poplava stupio na snagu u novembru 

2015. godine, te da ćemo vrlo brzo brzo krenuti u implementaciju obezbjeđenih 

sredstava za izradu zajedničkog Plana upravljanja rizikom od poplava i izgradnju 

zajedničkog sistema za prognozu i upozoravanje na poplave. U ovom projektu 

Savska komisija treba da ima odlučujuću i vodeću ulogu. Puštanje u rad SavaGIS i 

SavaHIS platformi za razmjenu podataka informacija na slivu rijeke Save je veoma 

važna činjenica.  

Nakon katastrofalnih poplava iz maja 2014. godine u BiH smo napravili jako puno 

aktivnosti. Obezbjeđena su kreditna i nepovratna sredstva za više aktivnosti kao što 

su: pravnog okvira, obnovu, rekonstrukciju i izgradnju objekata za zaštitu od voda, 

jačanje hidro-meteorološke mreže za monitoring, unaprijeđenje prognostičkih 

kapaciteta, izradu karata opasnosti i karata rizika od poplava i na kraju izradu i 

donošenje odgovarajućih Planova upravljanja rizikom od poplava u skladu sa 

Direktivom EU o poplavama. No, bez obzira na sve aktivnosti koje provodimo u 

okviru naših zemlja efikasno upravljanje rizikom od poplava nije moguće bez 

snažne regionalne saradnje.  

 

 



Još bi samo kratko pomenuo pitanje lokalnog razvoja. Na ovom pitanju i dalje 

trebamo nastaviti naš zajednički rad. Mislim da postoje sredstva i različiti fondovi 

koji mogu podržati ove lokalne aktivnosti, ali je jako važno na pravilan način 

usmjeriti ove aktivnosti.  

Uz potvrdu da BiH ostaje privržena implementaciji Okvirnog sporazuma za sliv 

rijeke Save i našim zajedničkim aktivnostima još jednom vas sve pozdravljam, 

čestitam Dan Save i želim uspješan sastaanak Strana. 

Sada bih dao riječ novoimenovanom ministru komunikacija i transporta g-dinu. 

Ismiru Jusku.   

 

   


